ՀՀ աշխատանքի և սոցիալական հարցերի նախարար

պարոն Ա.Ասատրյանին

                                                        Հաշվետվություն  

01.04.16 - 30.04.16 թթ. ընկած ժամանակահատվածում նախարարության աշխատակազմի քարտուղարության կողմից կատարված աշխատանքների վերաբերյալ

Ս.թ. ապրիլ ամսվա ընթացքում նախարարությունում գրանցվել է 4216 փաստաթուղթ, որից 3217-ը պաշտոնական գրություն, 811-ը քաղաքացիների և իրավաբանական անձանցից ստացված դիմումներ, 191-ը ներքին փաստաթղթաշրջանառության փաստաթղթեր: 
Գրանցված փաստաթղթերից 153-ը ստացվել է ՀՀ Կառավարության աշխատակազմից, որից 62-ը վերջինիս կողմից  ամրագրված ժամկետներով:
Ստացված 3217 պաշտոնական գրություններից 1166-ը գրանցվել է Զբաղվածության պետական գործակալության /այսուհետ՝ ԶՊԳ/, իսկ 93-ը՝ "ՀՀ բժշկասոցիալական փորձաքննության" գործակալության /այսուհետ՝ ԲՍՓԳ/ կողմից:

Նշված ժամանակահատվածում ՀՀ Կառավարությունից և պետական կառավարման մարմիններից ստացվել է 31 իրավական ակտի նախագիծ՝ առաջարկություններ կամ սոցիալական պաշտպանության ոլորտում կարգավորման ազդեցության գնահատման եզրակացություն տալու համար: 
Հաշվետու ժամանակահատվածում նախարարություն է այցելել 428 քաղաքացի:

Քաղաքացիներից և իրավաբանական անձանցից ստացվել է 811 դիմում, որից 542 գրավոր, 269-ը բանավոր: Գրավոր դիմումներից 159-ը ստացվել է  նախարարություն այցելած քաղաքացիների կողմից:
Գրավոր դիմումներից  345-ը գրանցվել է ընդհանուր բաժնի , 33-ը  ԶՊԳ-ի , իսկ 5-ը՝ ԲՍՓԳ-ի  կողմից: 
Գրանցված գրավոր դիմումներից 117-ը (22%) պատասխան չակնկալող դիմումներ են՝ 43-ը համակարգի աշխատակիցներից (արձակուրդ, պաշտոնավարման ժամկետի երկարացում), 74-ը իրավաբանական անձանցից ստացված (հաշվետվություն, տեղեկատվություն, հրավեր), 148-ը դեռևս գտնվում է ընթացքի մեջ, իսկ 319-ին տրվել է պատասխան:
Պատասխան չակնկալող դիմումներից բացի գրավոր  դիմումներում գերակշիռ մաս են կազմել    հումանիտար   օգնության   82 (15%),  ավանդների       փոխհատուցման՝    56  (10%), 
հաշմանդամության խմբի 31 (6%), ընտանեկան նպաստի 29 (5%), կենսաթոշակի վճարման 29 (5%) վերաբերյալ դիմումները:

Նշված բանավոր դիմումներում գերակշիռ մաս են կազմել ավանդի փոխհատուցման 89 (33%), ընտանեկան նպաստի 45 (17%),  կենսաթոշակի վճարման 32 (12%), դիմումի ընթացքի ճշգրտման 29 (11%)  և հաշմանդամության խմբի 25 (9%)  վերաբերյալ դիմումները:
Ապրիլ ամսվա ընթացքում ՀՀ օրենսդրության պահանջներին համապատասխանեցնելու նպատակով ուսումնասիրվել և առաքվել է 1065 ելքագրված փաստաթուղթ՝  746 պաշտոնական գրություն, 319 քաղաքացիներից և իրավաբանական անձանցից ստացված դիմումի պատասխան: 

Ելքագրված 319 դիմումների պատասխաներն ըստ բնույթի ունեն հետևյալ պատկերը. 193 (60%)-ը պարզաբանվել է, 105 (33%) քաղաքացու խնդրանք բավարարվել է, 11-ը (4%) վերահասցեագրվել  է  պետական   այլ  մարմիններ,    իսկ   10-ին (3%) տրվել է մերժողական պատասխան:

Նշված ժամանակահատվածում ՀՀ Կառավարություն է ներկայացվել նախարարության կողմից մշակված թվով 7 իրավական ակտի նախագիծ:
  Ամենօրյա հետևողական հսկողության արդյունքում սահմանված ժամկետներում ապահովվել է 707 ամրագրված ժամկետներով փաստաթղթերի հսկողություն, որից  162-ը ստացվել է պետական կառավարման մարմիններից:
Նշված ժամանակահատվածում քարտուղարության  կողմից նախապատրաստվել է յոթ գրության և մեկ քաղաքացու դիմումի պատասխանի նախագիծ, ինչպես նաև հասարակայնության հետ կապերի բաժին է ներկայացվել տեղեկանք և հաշվետվություն քարտուղարության կողմից նախարարության կայքէջում տեղադրված տեղեկատվության և հաշվետու ժամանակահատվածում կատարված աշխատանքների վերաբերյալ:

Ապրիլ ամսվա ընթացքում նախարարի մոտ կայացել է մեկ ընդունելություն մեկ քաղաքացու մասնակցությամբ, որի վերաբերյալ նախապատրաստվել և համապատասխան գրություններ է ուղարկվել ՀՀ կառավարության և նախագահի աշխատակազմեր: 

Փոխնախարարի մոտ կայացել է մեկ ընդունելություն, որին մասնակցել է մեկ քաղաքացի:

                 Քարտուղարության պետ `                                        Գ. Հովհաննիսյան
